
Ҳозирги вақтда саноат маҳсулотлари ассортиментини кенгайтириш  нафақат 

саноатнинг классик муаммоларини ҳал қилиш, балки уларга тизимли ѐндашув ва хом 

ашѐни комплекс қайта ишлашнинг инновасион усулларини яратишга боғлиқ. Бунинг 

учун инновасион технологик ечимларни жорий етиш орқали хомашѐдан, жумладан, 

янги хомашѐ манбаларидан самарали фойдаланиш, шунингдек, озиқ-овқат саноатини, 

ѐғ-мойни қайта ишлашни замонавий техник жиҳатдан модернизасия қилиш алоҳида 

аҳамиятга эга. 

Ўсимлик мойлари  уруғлардан (соя, колза, кунгабоқар ва бошқалар) ѐки палма ва 

зайтун каби мағзли мевалардан механик равишда ажратиш ѐки эритувчи иштирокида 

экстракциялаш орқали олинади [1]. Ўсимлик мойларида одатда триглицеридлар 

(тахминан 98-100 г), глицерин ва ѐғ кислоталари ўртасидаги реакция натижасида ҳосил 

бўлган триэфирлар ва оз миқдорда бошқа моддалар мавжуд [2-3]. Эркин ѐғ 

кислоталарини қўллашнинг асосий йўналишлари схемада келтирилган: 

 
1-расм. Айрим эркин ѐғ кислоталарини қўллаш соҳалари 

1-расмда келтирилган маҳсулотларнинг аксарияти соф ўсимлик мойларидан 

ишлаб чиқарилади, бироқ техник маҳсулот ишлаб чиқаришда мазкур манбалардан 

фойдаланиш мақсадга мувофиқ эмас топилмоқда. [4,5,6,7] 

 
2-расм. Пилла ғумбаги ѐғи таркибидаги ѐғ кислоталари миқдори 

Юқоридагиларни инобатга олган ҳолда, техник мақсадда фойдаланиш учун 

тадқиқот ишида пиллачилик саноатининг ѐнаки маҳсулоти ҳисобланган ипак қурти 

ғумбагидан олинган ѐғ моддаси лаборатория шароитида ажратилиб, унинг 

таркибидаги ѐғ кислоталари таркиби ўрганилди. (2-расм) 

Олинган натижалар шуни кўрсатдики, пилла ғумбаги ѐғи таркибидаги бу     ѐғ 

кислоталарининг кўп бўлиши, ҳар тарафлама аҳамиятли ҳисобланади. Ёғ кислоталари 

таркибида қўш боғнинг кўп бўлиши, ѐғнинг суюқ ҳолатда бўлишини таъминлабгина 

қолмай, балки таъсир доирасини ҳам кенгайтиради.  Бу эса мазкур ѐғловчи моддани 

чарм саноатида қўлланиш имкониятини оширади. [8,9,10].  Пилла ғумбагидан олинган 

ѐғ ва унинг модификасияланган маҳсулотлари, чарм саноатида кенг 

фойдаланиладиган, импорт маҳсулоти ҳисобланган балиқ ѐғи таркибига ўхшаш бўлиб, 

чарм саноатида ѐғлантириш жараѐнида қўллаш учун янги ѐғловчи манба сифатида 

хизмат қилади. Мазкур йўналиш бўйича тадқиқот ишлари давом эттирилмоқда. 

